
Ministry of Business and Mineral Resources GOVERNMENT OF GREENLAND

Inatsisartunut ilaasortaq
Mette Arqe-Hammeken, Naleraq
/Maani

Jameson Land pillugu § 37 naapertorlugu apeqqummut nr. 107-
imut akissuteqaat

Asasara Mette Arge-Hammeken,

Inatsisartut suleriaasianni § 37, imm. 1 naapertorlugu Jameson Land pillugu
Naalakkersuinut apeqqutinik saqqummiussisimavutit.

Akissuteqarniarnera sivitsorummat ajuusaarutigaara. Suliap ingerlanissaa,
piffissaliussarlu pillugit paasisaqarluarnissaq utaqqginiarlugu akissutissara
utaqqisissimavara.

Nunap Qeqgani  (Jameson Land)  ingerlatsinissanik  sunilluunniit
akuersissuteqarnissamut massakkut isummertoqarnikuunngilag.  Suliniutip
slunissaani tamani inatsisisitigut pisussaaffiullutik VVM aamma VSB pillugit
nassuiaatissat apeqqutaassapput. Ogqartussat aalajangiisinnaatinnagit
nassuiaatissat taakkua avatangiisinut, inuiaqatigiinnullu kingunissaannik
qulaajaassapput. Tamanna pillugu ingerlatseqatigiiffiup nammineerluni
piffissaliussai nalorninartutut nalilerneqarput, nassuiaatillu pisortatigoortumik
akuerineqareerpata  aatsaat IBA-mut  isumaqatigiissutissaq  pillugu
isumaqatiginninniarnerit aallartinneqarsinnaallutik.

Apeqqutit ataani akineqarput.

Apeqqut 1. Naalakkersuisut qaqugu IBA-mut (Impact Benefit Agreement)
isumaqatigiinniarnerit aallartinnissaat naatsorsuutigaat?

Akissut: Inuiaqatigiit Naammassisinnaasaannik Naliliineq (VSB) akuerisaasoq
pigineqalerpat, IBA pillugu isumaqatiginninniarnerit aatsaat
aallartinneqarsinnaapput. Piffissaliussaq ilanngussaq 1-imiittoq takuuk.

Apeqqut 2. Ittoqqortoormiuni innuttaasut aammalu Kalaallit Nunaanni
inuiaqatigiit  allat IBA  pillugu isumagqatigiinniarnerni  ganoq
peqataatinneqassappat?

Akissut: VVM- aamma VSB pillugit nassuiaatinik ingerlatsinermut ilaatillugu,
innuttaasunik  peqataatitsineq pissaaq, matumani tamanut tusarniaanerit
aqqutigalugit, illogarfinni najugaqarfinnilu  attuumassuteqartuni  tamanut

tusarniaanerit aamma tusarniaaneq pillugu ataatsimiisitsinerit ingerlanneqarneri
ilanngullugit. IBA pillugu isumaqatigiinniarneq immini Naalakkersuisut,
kommunip attuumassuteqartup aamma ingerlatseqatigiiffiup  akornanni
ingerlanneqassaaq, kisianni VSB pillugu nassuiaat akuerisaasoq, tassani
innuttaasut ilanngussaat ilaatinneqarlutik, tunngavigalugu pissalluni.

Apeqqut 3. Naalakkersuisut isumaqarpat Ittoqqortoormiuni innuttaasut
piumasaqaataat, soorlu atuarfik, napparsimmavik, talittarfik, imeq
kuuginnartoq, utoqqaat atugarisaat aammalu pisariaqartitat allat IBA-mi
ilanngunneqartariaqartut?

Akissut: Ilaatigut sulisogarneq, ilinniartitsineq aamma inuiaqatigiinni
suliniuteqarnerit pillugit aalajangersakkani IBA imagarsinnaavoq. VSB pillugu
nassuiaat aamma isumagqatigiinniarnerit piviusut tunngavigalugit imarineqartut
aalajangersarneqassapput. Atuarfimmut tunngasut, napparsimaveqarfimmi
atortorissaarutit, imeqarnermut- sukuluisaarnermut tunngassutegartut, utoqqgarnut
atugassarititaasut ilaalu ilanngullugit, Naalakkersuisut aamma kommunit
akisussaaffigisaasa iluaniipput. Suut isumaqatigiissummi ilaasinnaanersut, VSB
aamma IBA pillugit ingerlatsinernut atasumik tamakku aalajangersarneqassapput,
aamma suliniutip sunniutissai aamma inatsisiliornermi killissarititaasut tassunga
apeqqutaassapput.

a. Naalakkersuisut nalilerpaat ineriartortitsinissamut pisariaqartitat
taamaattut pisortat akisussaaffiattut imaluunniit suliffeqarfiup
aningaasaleeqataaffigisassaatut isigineqassanersut?

Akissut: Pisumi piviusumi pisut apeqqutaassasut, Naalakkersuisut nalilerpaat:
Suliassat nalinginnaasumik pisortat akisussaaffigisaat pineqarpata, pisortat
taakkununnga aningaasalersuinissaat tamatuma tunngavilersussavaa. Suliassanut
taamaattunut  suliffeqarfik aningaasaqarnikkut tapersiisimappat, tamanna
aatsitassarsiornermit isertitatut isigineqarsinnaavoq aamma tamanna immikkut
ittummik isumaginninnissamik piumasaqaateqarfiussaaq.

Apeqqut 4. IBA isumagqatigiissut tamanut sagqummiunnegarumaarpa?
Akissut: Aap, IBA pillugu isumagatigiissut govmin.gl-imi tamanut

saqqummiunneqassaaq, tassaniippummi IBA pillugu isumagatigiissutitit
isumaqatigiissutigineqarsimasut tamarmik.



Apeqqut 5. Naalakkersuisut qanoq qulakkiissavaat Kalaallit Nunaat
tamakkerlugu iluaqutissat IBA-mi ilanngunneqarnissaat?

Akissut: VSB pillugu nassuiaat tunngavigalugu, IBA pillugu isumagatigiissut
ingerlatseqatigiiffimmit, kommunimit aamma Naalakkersuisunit
isumaqatigiissutigineqassaaq. Najukkami aamma nunami tamarmi mianerisassat
ilaatinneqarnissaat, Naalakkersuisut akuersissutaata qulakkiissavaa.

Apeqqut 6. Sooq Greenland Energy Companyip innuttaasunik
ataatsimiisitsinera Naalakkersuisunit sioqqullugu ingerlanneqarpa?

Akissut: Ogqartussaasunit akuliuffigineqarani ingerlatseqatigiiffik innuttaasunik
ataatsimiititsisinnaavoq. Ataatsimiititsinerit taamaattut Naalakkersuisunut
ataqatigiissaarneqarnissaat pillugit piumasaqgaateqanngilaq.

a. Naalakkersuisut ataatsimiisitsinissaq sioqqullugu ilisimavaat, imaluunniit
kingorna aatsaat paasivaat?

Akissut: Ataatsimiisitsineq  pillugu  siuningaani  Naalakkersuisut
ilisimatinneqarsimanngillat, kisianni tamanna pillugu tusagassiuutinit
ilisimatinneqarlutik.

Apeqqut 7. Naalakkersuisut imaluunniit Naalakkersuisoqarfik
innuttaasunik suliffeqarfiup ataatsimiisitsinerani peqataasimappat?
Peqataasimanngippata, sooq peqataanngillat?

Akissut: Ataatsimiisitsinermi Naalakkersuisut imaluunniit
naalakkersuisogarfimmit sinniisuutit peqataanngillat, tassami
ataatsimiititsinissaq sioqqullugu kikkulluunniit ilisimatinneqarsimanngillat.
Ingerlatseqatigiiffiup innuttaasunik ataatsimiititsinerani Naalakkersuisut
peqataanissaat pillugu piumasaqaateqanngilaq.

Apeqqut 8. Naalakkersuisut nalilerpaat Greenland Energy Companyip
innuttaasunik ataatsimiisitsinerani paasissutissiineq aammalu innuttaasut
peqataatinneqarnerat naammaginartumik, ammasumik aammalu
innuttaasut pisariaqartitaannik naammassinnittumik
ingerlanneqarsimasoq?

Akissut: Innuttaasunik ataatsimiisitsinermi Naalakkersuisut peqataanngillat
taamaammallu ataatsimiisitsinerup naammaginartumik naammassineqgarsimanera
pillugu naliliinissaq ajornakusoortillugu.



Apeqqut 9. Naalakkersuisut ganoq qulakkiissavaat Ittoqqortoormiini
innuttaasut aammalu Kalaallit Nunaanni innuttaasut paasissutissanik
kalaallisut, tunumiusut aammalu paasiuminartumik pissarsisarnissaat,
kiisalu paasissutissat tunngavigalugit naammattumik isummersorlutillu
tusarniaanerini peqataasinnaanissaat?

Akissut: VVM aamma VSB pillugit kiisalu nassuiaatinut suliniutit
allaaserineqarnerannut atatillugu tusarniaanermik ingerlatsinerit inatsisit
malillugit pisussaaffiusut aqqutigalugit pisortatigoortumik innuttaasunik
peqataatitsineq pissaaq. Atortussat tamarmik oqaatsinut attuumassuteqartunut
nutserneqassapput. Oqaatsinut attuumassuteqgartunut atortussat
tekniskiunngitsumik imaqarniliarineqarneri ingerlatseqatigiiffimmit
suliarineqarnissaat pillugit, aammattaaq piumasaqaateqarpoq. VVM aamma
VSB pillugit nassuiaatinut atatillugu innuttaasut ataatsimiisinneqarneri oqaatsit
attuumassuteqartut atorlugit ingerlanneqassapput.

Apeqqut 10. Naalakkersuisut namminneq qaqugu Ittogqortoormiuni
innuttaasunik ataatsimiisitsissappat, suliffeqarfik kisiat pinnagu
oqartussaasut peqataaffigisaannik?

Akissut: VVM aamma VSB pillugit nassuiaatinut atatillugu piffissami
tusarniaaffiusumi innuttaasut ataatsimiisinneqarumaarput. Piffissaliussaq
ilanngussaq 1-imiittoq takuuk.

a. Naalakkersuisut pilersaaruteqarpat Jameson Landimi suliniut pillugu
Ittoqqortoormiit kisiisa pinnagit Kalaallit Nunaat tamakkerlugu
innuttaasunik tusarniaasoqarnissaanik?

Akissut: VVM- aamma VSB pillugit nassuiaatinik ingerlatsinermut atatillugu
illogarfinni najugaqarfinnilu attuumassuteqartuni tusarniaaneq pillugu tamanut
ataatsimiisinnerit ingerlanneqarumaarput. Tusarniaaneq pillugu
ataatsimiisitsinerit sumiiffinni attuumassuteqartuni naammassineqassapput,
kisianni ingerlatsineq Kalaallit Nunaanni tamarmi tamanut
saqqummiunneqassaaq tikinneqarsinnaassallunilu. Tusarniaaneq
Naalakkersuisut nittartagaatigut tamanut sagqummiunneqassaaq. Sumi
tusarniaaneq pillugu ataatsimiisitsisoqassanersut suli isummerfigineqanngilag.
Piffissaliussaq ilanngussaq 1-imiittoq takuuk.



Apeqqut 11. Naalakkersuisut Greenland Energy Companymik kingullermik
ganga ataatsimeeqateqarpat?

Akissut: Greenland Energy Company Naalakkersuisut
ataatsimeeqatigisimanngilaat. [nuussutissarsiornermut Aatsitassanullu
Naalakkersuisoqarfiup White Flame Energy, akuersissutit malillugit
piginnittussaatitaasut, ataatsimeeqatigisimavaa. Ataatsimiinneq 16. Juni 2026-mi
ingerlanneqarpoq. Naalakkersuisoqarfiup attaveqartarnerani tamatigut
piginnittussaatitaasoq aqqutigineqartarpoq.

Apeqqut 12. Suliffeqarfiup Naalakkersuisut ilisimatissimavai qaqugu
qillerinissaq pilersaarutigineqarnersoq?

Akissut: Paasiniaalluni qillerinissat pillugit pilersaaruteqarlutik
ingerlatseqatigiiffiup nalunaarutigisimavaa, kisianni taakku VVM- aamma VSB
pillugit nassuiaatit akuerisaasut kiisalu akuersissutit allat pigineqartinnagit,
naammassineqarsinnaanngillat.

Apeqqut 13. Naalakkersuisut ganoq nalilerpaat Jameson Landimi suliniut
Kalaallit Nunaata oqartussaagataaneranut imaluunniit nunanit allanit
politikkikkut aningaasaqarnikkullu sunniiniarnermut tunngatillugu
immikkut aarlerinartorsiortitsisinnaanersoq?

Akissut: Maassakkuugallartoq suliniut Kalaallit Nunaata
oqartussaassuseqarneranut imaluunniit politikkikkut/aningaasagarnikkut
sunniiniarfigineqarneranut immikkut ittumik aarlerinaateqanngitsoq
Naalakkersuisut nalilerpaat. Inatsisiliornernit, akuersissutinit aamma
oqartussaasut akuersissuteqartarinerinit, Naalakkersuisut nakkutilliinissaannik
aamma aalajangiisinnaanermut piginnaatinneqarnerannik qulakkeerinnittunit,
suliniut malittarisassiuunneqarpoq.

Apeqqut 14. Naalakkersuisut qanoq nalilerpaat VVM, VSB aammalu
akuersissutit allat suli naammassineqanngitsut eqqarsaatigalugit Greenland
Energy Company-p qillerinissamut piffissaliussai piviusorsiortuunersut?
Taamaappat, naliliinermut tunngaviusut suut piuppat?

Akissut: VVM- aamma VSB pillugit nassuiaatit naammassineqarnissaat aamma
akuersissutigineqarnissaat kiisalu akuersissutit allat akuersissutigineqarnissaat
piffissalersuussinermut apeqqutaapput. Nalinginnaasumik ingerlatsinerit taakku
sivisunerusumik piffissaqartarput aamma taamaammat ingerlatseqatigiiffiup
piffissalersuussinera nalorninartortagartoq, Naalakkersuisut nalilerpaat. Suliat
suliarineqartarnerannut, ingerlatsinernut aamma akuersissutinut piumasagaatit,



ingerlatseqatigiiffiup piffissalersuussinerata allanngortissinnaanngilaa.
Piffissaliussaq ilanngussaq 1-imiittoq takuuk.

Apeqqut 15. Naalakkersuisut ganoq nalilerpaat Jameson Landimi suliniutip
umimmannut, piniarnermut, aalisarnermut, nerisatigut imminut
pilersornermut aammalu najukkami inuussutissarsiutinut ganoq
aarlerinartorsiortitsisinnaanera pillugu, aammalu immikkut
misissuisoqarnissaa pilersaarutaava?

Akissut: Avatangiisinut, uumasunut aamma inuussutissarsiornernut kingunissat
VVM- aamma VSB pillugit nassuiaatit tunngavigalugit aatsaat
nalilersorneqarsinnaapput. Umimmannut aarlerinartorsiortitsisinnaasut VVM
pillugu nassuiaammi ilaatinneqassapput.

Apeqqut 16. Naalakkersuisut naatsorsugaqarpat Kalaallit Nunaat ganoq
annertutigisumik isertitagarsinnaanersoq?

Akissut: Isertitassat nalilersuiffigissallugit siusippallaarpoq, tassami suli
nassaartoganngilaq, aamma suliniutip annertussusaa suli
aalajangersarneqanngilaq.

Apeqqut 17. Naalakkersuisut piumasaqaatiginiarpaat kalaallit
suliffeqarfiisa aammalu kalaallit sulisui isumagqatigiissutini, sullissinerni
aammalu suliffissani salliutinneqarnissaat? Taamaappat, tamanna qanoq
qulakkeerneqassava?

Akissut: Pissutsit aamma najukkami sulisunik sulisoqarnissaq aamma
najukkami suliffeqarfinnik atuinissaq pillugit piumasaqaatit, VSB pillugu
nassuiaammut aamma tulliusumik IBA pillugu isumagatigiinniarnermut
atatillugu aalajangersarneqassapput.

Apeqqut 18. Naalakkersuisut isumaqarpat Ittoqqortoormiuni innuttaasut
suliniummik akuersissuteqanngippata imaluunniit akerlerippassuk,
Greenland Energy Companyip suliniutaa ingerlaqqissinnaassasoq?

Akissut: Suliniummut nassuiaanerit akuersissutillu akuerisaasut
piumasaqaataapput, taakkunani innuttaasut peqataatinneqarnissaat
aalajangiinissamut tunngavissat ilaattut ilaassaaq. Innuttaasut tusarniaanermut
akissutaat aamma aarleqquteqarnerat Naalakkersuisut aalajangiineranni
ilaatinnegassapput.



Apeqqut 19. Naalakkersuisut suliffeqarfiup piginnittuisa,
aningaasaliisartuisa aammalu aalajangiisuisa kinaassusii pillugit
paasissutissat tamanut sagqummiunniarpaat?

Akissut: Piginnittussaatitaasoq tassaavoq White Flame Energy A/S, taannalu 80
Mile Plc.-mit tunuliaqutaasumit pigineqarpoq. Suliffeqarfik pillugu
paasissutissat tamanit tikinneqarsinnaapput.

Apeqqut 20. Naalakkersuisut ilisimavaat Greenland Energy Companyip
amerikamiut politikkikkut imaluunniit aningaasaqarnikkut soqutigisaannik
ganoq attuumassuteqarnera?

Akissut: Akuersissummik piginnittussaatitaasoq, White Flame Energy-mut
Naalakkersuisut isummertarput. Piginnittut pillugit pissutsit
allanngussagaluarpata, tamanna Naalakkersuisunit akuersissutigineqartussaavoq.

Apeqqut 21. Naalakkersuisut ganoq nalilerpaat suliniut pillugu
paasissutissat suliffeqarfimmit, tusagassiorfinnit, nunani allanit
tusagassiorfinnit aammalu oqartussanit sagqqummiunneqartut imminnut
naapertuunnersut?

Akissut: Qinnuteqaatinit, nassuiaatinit aamma suliamut tunngasumik
siunnersorneqarnernit Naalakkersuisut naliliineri tunngaveqartarput.

Apeqqut 22. Naalakkersuisut suliamut atatillugu Kommuneqarfik
Sermersooq qanoq suleqatigaat, aammalu kommunip akisussaaffii
pineqartumut suuppat?

Akissut: IBA pillugu isumaqatigiinniarnerni ingerlatseqatigiiffik
Naalakkersuisullu peqatigalugit kommune peqataavoq. Qinnuteqaatit
assigisaallu pillugit sulianik suliarinninnerni kommune pegataaneq ajorpoq.

Apeqqut 23. Naalakkersuisut piumasaqaatiginiarpaat Greenland Energy
Companyip innuttaasunik ataatsimiisitsinerni aammalu tamanut
saqqummiussinerni oqaatigineqartut pillugit uppernarsaatit aammalu
akineqanngitsut pillugit allakkatigut akissuteqaatit tamanut
sagqummiutissagai? Taamaappat, tamanna qanoq qulakkeerneqassava?

Akissut: Ingerlatseqatigiiffiup nammineerluni innuttaasunik ataatsimiititsinerisa
tamanut saqqummiunneqarnissaat pillugit Naalakkersuisut piumasaqaatinik
aalajangersaasinnaanngillat. ASN aamma VSB pillugit nassuiaatinut atatillugu



pisortatigoortumik tusarniaaneq pillugu ataatsimiisitsinernit imagarniliat tamanut
saqqummiunneqarnissaat pillugit piumasaqaateqarpoq.

